
Tá 60 suíochán sa Seanad. Toghtar 43 Comhalta ó chúig rolla gairme a dhéanann ionadaíocht do na 
leasanna seo: saíocht agus oideachas, talmhaíocht, saothar, tionscal agus tráchtáil, agus riarachán 
poiblí. Tá Comhaltaí den Dáil reatha, Comhaltaí den Seanad atá ag dul as oifig agus Comhaltaí de na 
comhairlí contae i dteideal vótáil i dtoghcháin rolla an tSeanaid. Arís, is é an córas ionadaíochta 
cionmhaire (aonvóta inaistrithe) an córas a mbaintear úsáid as. 
 
Ainmníonn an Taoiseach nua 11 Comhalta eile chuig an Seanad. Is iad na céimithe ó ollscoileanna 
áirithe a thoghann an seisear Seanadóirí atá fágtha. Toghann Ollscoil na hÉireann triúr agus 
toghann Ollscoil Bhaile Átha Cliath, Coláiste na Tríonóide, an triúr eile. 

